V. BERBAPROBAK TXAPELKETEA

2010eko maiatzaren 15ean

OINARRIAK

1. Txapelketa taldeka egingo da. Talde bakotxeko 3 LAGUN.

2. Izena emoteko eta bazkariko tiketak hartzeko akabuko eguna maiatzaren 8a izango da (Jai Alai tabernan). Taldearen IZENA, eta TELEFONOA edo KORREO ELEKTRONIKOA bidali beharko dira berbaprobak@gmail.com helbidera.

3. Talde bakotxak IZENA eta ZENBAKI BAT eukiko dau: 1. taldea, 2. taldea ...

4. Eguerdian KANPORAKETAK egingo dira, eta bazkalostean ibilbide bakotxeko irabazleen arteko FINALA.

5. Taldeei aurretizik emongo jake txapelketan erabiliko diran 60 ESAKUNEEN ZERRENDA. Txapelketa egunean EZIN izango da ZERRENDA ALDEAN EROAN.

6. IBILBIDE 2 egongo dira eta IBILBIDEKO 6 TABERNA. TABERNA BAKOTXEAN ibilbideko TALDE GUZTIEI botako jake BERTSO BANA.

7. Txapelketan, bertsoei jagokezan ESAKUNEAK emondako zerrendan agertuten diran BERBA ETA ORDEN BARDINEAN esan beharko dira ontzat emoteko (baina norberaren ahoskerea errespetatu egingo da).

8. Bertsoa botako jako jagokon taldeari. Bertsoan hainbat zantzu topauko dau esakunea igarteko. Taldeak BERTSOA BIRRITAN entzuteko erea eukiko dau. Taldeak MINUTU BAT izango dau erantzuna emoteko, TALDEKO BOZEROALEAren bitartez (beti pertsona bera). ERANTZUN BAKARRA onartuko da taldeko.

9. BERAN TXANDAN ASMATUten dauan esakune bakotxeko, taldeak PUNTU BI lortuko dauz. Esakunea ASMATU EZEAN, ERREBOTEA eukiko dau beste talde batek, ERREBOTEA NORI EMON ZOZKETA BIDEZ ERABAGIKO DA. Erreboterako aukeran EZ da BERTSOA BARRIRO KANTATUKO. ERREBOTEAN  esakunea igarten dauan taldeak PUNTU BAT  irabaziko dau.

10. Goizeko ibilbide bakotxean puntu gehien lortuten dauan taldea FINALERA pasauko da. Finalean puntu gehien lortuten dauan taldea izando da IRABAZLEA.

11. Kanporaketetan zein finalean ENPATE edo BARDINKETEA egongo balitz, bertsoa entzun baino lehenago taldeek PROBA BAT egin beharko leukie. Proba irabazten dauenak eukiko dau esakunea igarteko lehenengo aukerea. Probak bertsoakaz eta esakuneakaz zerikusia eukiko dau. 
12. Ibilbide bakotxean EPAILEAK egongo dira emondako erantzunak ontzat edo txartzat joteko. Epaileak txapelketako antolatzaileek aukeratuko dabez.
13. Txapelketako antolatzaileek oinarriok aldatzeko eskubidea daukie.
